
SYARIKAT elektrik  dan  gas  SP  
Group  sedang  membina  substesen  
bawah tanah berskala besar pertama di 
Asia Tenggara yang terletak di Labra-
dor.

Dengan membina kemudahan itu di 
bawah tanah, langkah ini akan menji-
matkan ruang di atas tanah yang seluas 
tiga hektar, kata kumpulan itu dalam 
satu kenyataan semalam.

Tiga  hektar  ialah  seluas  empat  
padang bola sepak.

Di atas substesen bawah tanah itu, 
satu pembangunan setinggi 34 tingkat 
akan dibina.

Apabila siap nanti, substesen 230 ki-
lovolt yang terletak di Labrador itu 
akan memenuhi keperluan elektrik ka-
wasan berdekatan seperti Alexandra, 
Clementi, Keppel, Pasir Panjang dan 
kawasan Science Park.

Kumpulan itu juga mengumumkan 
semalam ia telah memberikan kontrak 
pembinaan substesen itu kepada kon-
traktor utama Hyundai Engineering & 
Construction Co.

Ketua Pegawai Eksekutif SP Group, 
Encik Stanley Huang, berkata: “Dalam 
perniagaan kami yang membolehkan 
masa depan rendah karbon serta bijak 
dari segi tenaga, kami sedang membina 
infrastruktur yang lestari dan berdaya 
tahan.

“Ini sejajar dengan rancangan pem-
baharuan bandar Singapura dan SDG 
(Matlamat Pembangunan Mampan Per-
tubuhan Bangsa-Bangsa Bersatu) kami 
sendiri bagi memastikan akses kepada 
tenaga yang boleh dipercayai, mam-
pan serta moden bagi semua dan me-
manfaatkan inovasi  untuk membina 
prasarana yang lestari.”

Syarikat itu juga menarik perhatian 
kerja membina substesen bawah tanah 
itu  akan memerlukan lebih  banyak 
sumber serta keupayaan kejuruteraan 
yang lebih pakar, berbanding membi-
nanya di atas tanah.

Ini  disebabkan  keperluan  meng-
gunakan bahan dan peralatan yang se-
suai bagi sekitaran di bawah tanah.

Sebagai contoh, kajian kejuruteraan 
yang terperinci dan kaedah pembinaan 
yang sesuai perlu dilaksana untuk me-
ngawal kesannya kepada bangunan di 
sekeliling.

Namun,  faedah  jangka  panjang  
membina substesen bawah tanah meng-
atasi kosnya, kata SP Group.

Selain memanfaatkan sumber tanah 
bagi  tujuan  lain,  substesen  bawah  
tanah mempunyai risiko lebih rendah 
didedahkan kepada bahaya dan kerosa-
kan.

“Ini akan meningkatkan keselama-
tan  aset  dan  rangkaian,”  kata  SP  
Group.

Kumpulan itu berkata ia akan me-
manfaatkan  pengalamannya  dalam  
membina  terowong  kabel  elektrik  
bawah tanah di serata Singapura sebe-
lum  ini  dalam  membina  substesen  
bawah tanah itu.

“Dengan pelajaran dan pengalaman 
yang diraih daripada projek ini, kami 
boleh meneroka kemungkinan membi-
na lebih banyak substesen di bawah 
tanah,” kata Encik Huang. 

Substesen bawah tanah itu merupa-
kan sebahagian daripada Pelan Induk 
2019 bawah tanah Penguasa Pemba-
ngunan Semula Bandar (URA).

Substesen dan bangunan komersial 
yang akan dibina itu dijadual siap pada 
2024.

ENATASHA MUSTAFA

PELITUP  muka  kini  telah  
mengambil peranan baru dalam 
kehidupan harian ramai di Sin-
gapura  untuk  mengurangkan  
penyebaran Covid-19. 

Namun, dengan pelbagai ben-
tuk dan ukuran, kadangkala ra-
mai yang bingung dengan pelit-
up terbaik yang dapat melindun-
gi mereka ketika mereka keluar 
dan menjalani kehidupan hari-
an.

Sebagai sumbangannya kepa-
da  masyarakat  untuk  menge-
kang penyebaran Covid-19, Cik 
Saudah Mohd Noor menghabis-
kan  masa  luangnya  sekarang  
mendidik  dan  membantu  
masyarakat  memilih  pelitup  
yang  sesuai  sebagai  duta  
#StayMasked.

Timbalan Ketua, Pemasaran 

(Runcit) CapitaLand ini merupa-
kan antara  sukarelawan yang  
tidak mementingkan diri dan ko-
mited bekerja di belakang tabir 
untuk membantu dalam penge-
daran pelitup percuma keempat 
di seluruh negara oleh Yayasan 
Temasek baru-baru ini.

Biasa dengan melakukan ker-
ja sukarela, Cik Saudah berkata 
kerja sukarela itu adalah salah 
satu  cara  baginya  memberi  
kembali kepada masyarakat.

“Kerja  sukarela  adalah  se-
suatu yang bermanfaat dan cara 
saya melakukan kebaikan untuk 
masyarakat. 

“Oleh itu, saya telah mengam-
bil kesempatan untuk menjadi 
sukarelawan  sebagai  duta  
#StayMasked apabila diberi pelu-
ang.

“Apabila  saya  melakukan-
nya, saya gembira apabila saya 
tahu bahawa ramai yang men-
hargai bantuan saya,” kata Cik 

Saudah  yang  pernah  menjadi  
sukarelawan dalam pelbagai pro-
gram masyarakat tempatan dan 
luar  negara  yang  dianjurkan  
oleh  Yayasan  Harapan  Capi-
taLand (CHF).

Dalam wawancara melalui e-
mel, Cik Saudah berkongsi se-
bagai duta #StayMasked, beliau 
membantu ramai untuk memilih 
pelitup  yang  sesuai  mengikut  
ukuran yang betul kerana jenis 
pelitup yang dikeluarkan berbe-
za daripada pengedaran pelitup 
sebelum ini.

Berinteraksi  bersama orang 
awam semasa melakukan kerja, 
ibu dua anak itu berkata ia juga 
memberinya peluang mendekati 
masyarakat.

“Saya ingin melakukan pe-
rubahan dalam keh`ukarelawan, 
ia membolehkan saya mende-
kati masyarakat dan menghargai 
orang lain.

“Saya  menyedari  bahawa  

tidak  ada  sumbangan  terlalu  
kecil untuk memberi kesan posi-
tif kepada orang lain

“Selain itu, saya percaya ba-
hawa fikiran yang terbuka se-
masa melakukan kerja sukarela 
juga  akan  membantu  mereka  
yang kurang bernasib baik bera-
sa gembira,’’ katanya.

Ketika Singapura dilanda wa-
bak Covid-19, ia telah menukar 
cara ramai menjalani kehidupan, 
bekerja dan bersosial.

Kata Cik Saudah, semasa tem-
poh ini, ia amat penting untuk ra-
mai menyesuaikan diri dengan 
norma baru dan melakukan per-
anan untuk menjaga kebersihan 
diri, mengdgunakan pelitup den-
gan betul serta menjaga jarak se-
lamat ketika di tempat awam.

“Saya berharap sumbangan 
saya dalam masyarakat akan ter-
us memberi inspirasi kepada or-
ang ramai melakukan yang sama 
demi kebaikan bersama,’’ kata-
nya.

KEDUTAAN Amerika Syarikat di Singapura telah 
melancarkan kempen USSG55 bagi meraikan 55 tahun 
hubungan diplomatik antara Amerika dengan Singapu-
ra.

Mulai bulan ini, gabungan wadah media digital dan 
tradisional  yang berjenama #USSG55 akan  mem-
pamerkan sejarah bersama Amerika dan Singapura 
yang dibina berdasarkan asas yang kuat.

Memulakan  kempen  ini  kelmarin,  laman  web  
khusus akan berfungsi sebagai portal untuk acara ber-
lainan, program, gambar-gambar dan banyak lagi.

Selain itu, para akademik, pegawai pemerintah, war-
tawan, alumni dan masyarakat  umum akan dapat  
menyertai siri simposium pelbagai aspek yang dianjur-
kan.

Antaranya termasuk perbincangan mengenai tema-
tema seperti keselamatan, ekonomi dan hubungan an-
tara satu sama lain untuk menggariskan kekuatan ker-
jasama dua hala dan meneroka cara untuk memajukan 
perkongsian.

Terdapat juga pameran foto yang akan memapar-
kan detik-detik Amerika dan Singapura dalam sejarah 
dan menunjukkan detik penting dalam hubungan terse-
but termasuk foto dari koleksi peribadi dari 55 tahun 
dan seterusnya.

Dalam  satu  kenyataan  yang  dikeluarkan  oleh  
kedutaan Amerika, Chargé d’Affaires di  Kedutaan 
Amerika di Singapura, Encik Rafik Mansour, berkata 
kerjasama selama 55 tahun yang lalu hanya permulaan 
bagi kedua-dua negara ini.

“Melalui perjanjian pertahanan dan keselamatan ki-
ta, perjanjian perdagangan bebas terpanjang kita di 
Asia, serta hubungan erat antara rakyat kita, hubungan 
yang berkekalan membawa kekuatan dan kestabilan 
ke Amerika Syarikat, Singapura dan seluruh wilayah 
Indo-Pasifik,” katanya.

Meraikan tahun istimewa ini, kedutaan Amerika ju-
ga akan meraikan budaya makanan yang serupa.

Ini menerusi bengkel pembuatan coklat yang men-
campurkan cita rasa Singapura dan Amerika, serta men-
eroka makanan lain yang serupa antara dua negara ini.

Sebelum hubungan diplomatik rasmi antara Ameri-
ka dengan Singapura yang terjalin secara rasmi pada 
1966, kedua-dua negara berkongsi peristiwa penting 
dalam sejarah seawal tahun 1800-an seperti yang dili-
hat dalam detik-detik sejarah.

Selama beberapa dekad, puluhan ribu orang Ameri-
ka yang tinggal, belajar dan bekerja di sini telah meng-
hargai keramahan Singapura, persaingan yang adil dan 
peluang yang tidak terbatas. 

Hubungan lama Amerika dan Singapura selama ber-
tahun-tahun merangkumi dari warga Singapura yang 
menjalani program pertukaran pemerintah Amerika 
hingga hubungan perniagaan yang kukuh. 

Untuk mendapatkan maklumat lebih lanjut men-
genai  kempen  ini,  lungsuri  https://sg.usembas-
sy.gov/ussg55/

MEMBERI KEMBALI KEPADA 
MASYARAKAT: Sebagai duta 
#StayMasked, Cik Saudah dikerahkan di 
Bukit Panjang Plaza untuk membantu 
ramai memilih pelitup yang sesuai 
mengikuti ukuran yang betul. – Foto 
CAPITALAND.

KEMUDAHAN BAWAH TANAH: Apabila siap nanti, substesen bawah tanah yang terletak di Labrador itu akan memenuhi keperluan elektrik kawasan berdekatan seperti Alexandra, 
Clementi, Keppel, Pasir Panjang dan kawasan Science Park. – Foto SP GROUP

